
Halos 4.3 milyong mga bata ang nakakatanggap 
ng mga benepisyo mula sa halos $2.6 bilyon na 

ipinapamahagi ng Social Security bawat buwan dahil 
ang isa o ang pareho nilang mga magulang ay may 
kapansanan, retirado na, o pumanaw na. Ang mga 
dolyar na iyon ay nakakatulong na makapagkaloon ng 
mga pang-araw araw na pangangailangan sa buhay 
para sa mga miyembro ng pamilya at nakakatulong 
na maging posible para sa mga batang iyon na 
makatapos ng high school. Kapag ang isang magulang 
ay nagkaroon ng kapansanan o namatay, ang mga 
benepisyo mula sa Social Security ay nakakatulong na 
mapatatag ang pinansiyal na kinabukasan ng pamilya.

NOTE: Ang mga batang may kapansanan na ang mga 
magulang ay may kakaunting kita o pinagkukuhanan 
ng pera ay maaaring karapat-dapat para sa mga 
benepisyo ng Supplemental Security Income. Basahin 
ang publikasyon, Benefits for Children With Disabilities 
(Mga Benepisyo para sa Mga Bata na May Kapansanan) 
(Publication No. 05-10026).

Sino ang maaaring makatanggap ng mga 
benepisyo ng mga bata?

Ang inyong anak ay maaaring makatanggap ng mga 
benepisyo kung sila ang inyong likas na anak, inampong 
bata, o umaasang anak ng asawa sa naunang asawa 
(stepchild). (Minsan, ang inyong anak ay maaaring 
karapat-dapat rin para sa mga benepisyo batay sa mga 
kinikita ng kanilang mga lolo at lola).

Para makakuha ng mga benepisyo, ang bata ay dapat 
mayroon:

• Magulang na may kapansanan o retirado na at may 
karapatan para makatanggap ng mga benepisyo 
mula sa Social Security; o

• Isang magulang na namatay makalipas na 
nakapagtrabaho nang matagal kung saan siya ay 
nagbayad ng mga buwis sa Social Security.

Ang bata ay dapat rin:
• Hindi kasal;
• Mas bata sa edad na 18 taong gulang;
• 18-19 taong gulang at isang full-time na mag-aaral 

(hindi mas mataas sa grade 12); o
• 18 o mas matanda pa o may kapansanan. (Ang 

kapansanan ay dapat nag-umpisa bago ang edad 
na 22 taong gulang.)

Ano ang kakailanganin ninyo kapag kayo 
ay nag-apply para sa mga benepisyo sa 
bata

Kapag kayo ay nag-apply para sa mga benepisyo 
para sa inyong anak, kailangan ninyo ang birth 
certificate ng bata at ang mga numero ng Social 
Security ng mga magulang at ng bata. Depende 
sa uri ng benepisyong kabilang, ang iba pang mga 
dokumento ay maaaring hilingin. Halimbawa, kung kayo 
ay nag-a-apply para sa mga benepisyo ng survivor ( 
nabiyudo/nabiyuda at na-ulila) para sa bata, kailangan 
ninyong magbigay ng katibayan ng kamatayan ng 
magulang. Kung kayo ay nag-a-apply para sa mga 
benepisyo ng isang may kapansanang bata, kailangan 
ninyong magbigay ng medikal na katibayan para 
patunayan ang kapansanan ng bata. Ang kinatawan ng 
Social Security na nag-aasikaso sa inyo ay magsasabi sa 
inyo kung ano ang mga dokumento na kakailanganin 
ninyo.

Ang mga benepisyo ay maaaring 
magpatuloy hanggang sa edad an 18 
taong gulang

Mahihinto ang mga benepisyo kapag ang inyong 
anak ay umabot na sa edad na 18 taong gulang maliban 
na lang kung ang inyong anak ay isang mag-aaral o may 
kapansanan.

Kung ang inyong anak ay isang mag-aaral
Tatlong buwan bago ang ika-18 taong gulang na 

kaarawan ng bata, magpapadala kami ng abiso sa 
inyo para ipaalam sa inyo na magtatapos na ang mga 
benepisyo kapag umabot na sa edad na 18 taong 
gulang ang inyong anak. Ang mga benepisyo ay hindi 
nahihinto kung ang inyong anak ay isang full-time 
na mag-aaral sa isang sekundarya (o elementary) na 
paaralan. Kung ang inyong anak ay mas bata sa 19 
taong gulang at pumapasok pa sa isang sekundarya o 
elementary school, kailangan nilang sabihin sa amin. 
Kailangan nilang kumpletuhin ang isang pahayag 
ng pagpasok sa paaralan na may sertipiko ng isang 
opisyal na paaralan. Ang mga benepisyo ay karaniwang 
nagpapatuloy hanggang sa makatapos ang inyong 
anak, o hanggang dalawang buwan makalipas na 
umabot sa edad na 19 taong gulang, alinman ang 
mauna.

https://www.ssa.gov/pubs/TL-05-10026.pdf


Kung ang inyong anak ay may kapansanan
Ang mga benepisyo ay magpapatuloy sa edad na 

18 taong gulang ng isang bata na may kapansanan. 
Ang mga benepisiyo ng kabataang may kapansanan ay 
mababayaran rin makalipas na umabot sa edad na 18 
taong gulang, kung ang kapansanan ay nagsimula bago 
ang edad na 22 taong gulang.

Kung kayo ay nag-aalaga sa isang bata
Kung kayo ay nakakatanggap ng mga benepisyo 

dahil mayroon kayong inaalagaang bata, ang petsa 
ng paghihinto ng inyong mga benepisyo ay maaaring 
maiba kumpara doon sa bata.

Kung ang bata ay walang kapansanan, ang inyong 
mga benepisyo ay magtatapos kapag siya ay umabot sa 
edad na 16 taong gulang.

Kung ang bata ay may kapansanan, ang inyong mga 
benepisyo ay magpapatuloy kung kayo ay gagamit 
ng kontrol ng magulang at responsibilidad para sa 
bata na may kapansanan sa pag-iisip. Ang inyong 
mga benepisyo ay magpapatuloy rin kung kayo ay 
magsagawa ng mga personal na serbisyo para sa isang 
bata na may kapansanan sa katawan. Bago umabot sa 
edad na 16 taong gulang, magpapadala kami ng isang 
abiso sa inyo na naglalarawan sa mga kondisyon kung 
saan maaaring magpatuloy ang inyong mga benepisyo.

Magkano ang maaaring matanggap ng 
isang pamilya?

Sa loob ng isang pamilya, ang isang bata ay maaaring 
makatanggap ng halos kalahati ng kumpletong 
benepisyo sa pagreretiro o kapansanan. Kung ang 
isang bata ay nakakatanggap ng mga benepisyo ng 
survivor ( nabiyudo/nabiyuda at na-ulila), maaari silang 
makatanggap ng hanggang 75 porsiyento ng basic 
na benepisyo mula sa Social Security ng namatay na 
magulang. Gayunman, may limitasyon sa halaga ng pera 
na mababayad namin sa isang pamilya. Ang maximum 
na bayad sa isang pamilya ay mapagpapasyahan 
bilang bahagi ng bawat pagkukuwento sa benepisyo 
mula sa Social Security. Maaaring ito ay 150 hanggang 
180 porsiyento ng kumpletong halaga ng benepisyo 
ng magulang. Kung ang total na babayarang halaga 
sa lahat ng mga miyembro ng pamilya ay humigit 
sa limitasyong ito, babawasan namin ang benepisyo 
ng tao nang angkop (maliban noong sa magulang) 
hanggang ang total ay katumbas ng maximum na 
pinapahintulutang halaga.

Pakikipag-ugnay sa Social Security
Bisitahin ang www.socialsecurity.gov sa anumang 

oras upang mag-apply para sa mga benepisyo, 
magbukas ng my Social Security na account, 
humanap ng mga pahayagan, at alamin ang sagot sa 
mga madalas na katanungan. O kaya’y, tawagan ninyo 
kami ng walang bayad sa 1-800-772-1213 (para sa mga 
bingi o mahina ang pandinig, tawagan ang aming TTY 
na numerong 1-800-325-0778). Kami ay nagbibigay ng 
libreng serbisyo ng pagsalin sa wika para matulungan 
kayong pangasiwaan ang inyong mga transaksyong 
pang-Social Security. Ang mga pagsalin na serbisyong 
ito ay makakamtan ninyo sa telepono man o sa loob 
the opisina ng Social Security. Kami ay makapagsasagot 
ng partikular na mga tanong mula sa 7 ng umaga 
hanggang 7 ng gabi, Lunes hanggang Biyernes. 
Karaniwan, mas maikli ang oras ng inyong paghihintay 
kapag tatawag kayo pagkatapos ng Martes. Tinuturing 
namin na kumpidensyal ang lahat ng mga tawag. 
Gusto rin naming siguradohing kayo ay tatanggap ng 
wasto at magalang na serbisyo, kaya may ikalawang 
kinatawan ng Social Security ang magmo-monitor ng 
ilang tawag sa telepono. Kami ay makapagbibigay ng 
pangkalahatang impormasyon gamit ng automated 
phone service 24 oras bawat araw. At, tandaan ninyo, 
ang aming website, www.socialsecurity.gov, ay 
magagamit ninyo kailan man at saan man!

